
	ՀԻՄՆԱՎՈՐՈՒՄ
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման 


	
	     1.Անհրաժեշտությունը

	
	Որոշման նախագծի ընդունումը պայմանավորված է Հեր-Հերի ջրամբարի ինքնահոս ջրատարի կառուցման աշխատանքներով պայմանավորված՝ շրջակա միջավայրի ազդեցության գնահատման /ՇՄԱԳ/ և փորձաքննություն իրականացնելու, ինչպես նաև վարչական ապարատի պահպանման որոշ անհրաժեշտ ծախսերի իրականացման  անհրաժեշտությամբ:


	
	     2.Ընթացիկ իրավիճակը և խնդիրները

ՀՀ Վայոց ձորի Հեր-Հերի ջրամբարից ինքնահոս ջրատար կառուցելու հետ կապված անհրաժեշտություն է առաջացել իրականացնել շրջակա միջավայրի ազդեցության գնահատում և փորձաքննություն: Համաձայն «Շրջակա միջավայրի վրա ազդեցության գնահատման և փորձաքննության մասին» օրենքի 14-րդ հոդվածի 6-րդ կետի (Գ կատեգորիա) 3-րդ ենթակետի բ. պարբերության՝ գնահատման և փորձաքննության իրականացման ընթացքում դիտարկվում են ջրային համակարգերը կամ դրա տարրերը: 
Հեր-Հերի ջրամբարից ինքնահոս ջրատար կառուցման նպատակով շրջակա միջավայրի վրա ազդեցության գնահատման ծառայությունների ձեռքբերման համար 2021 թվականի կազմակերպվել էր մրցութային գործընթաց, որի արդյունքում 2021 թավականի հոկտեմբերի 21-ին կնքվել է պայմանագիր, սակայն պայմանագրի համար սահմանված մինչև 6 ամիս ժամկետը լրանալու և ֆինանսական միջոցներ չհատկացվելու պատճառով այն լուծվել է։
 Հերհերի ջրամբարից ինքնահոս ջրատարի կառուցման նպատակով շրջակա միջավայրի վրա ազդեցության գնահատման խորհրդատվական ծառայությունների ձեռքբերման նպատակով (ծածկագիր ՋԿ-ԳՀԽԾՁԲ-22/2-ՇՄԱԳ) 01.11.2022թ. կազմակերպվել է մրցութային գործընթաց, և նախահաշվային գին է սահմանվել 2,500.0 հազար դրամ։
Վարչական ապարատի պահպանման ծախսերի մասով՝
Կոմիտեի կողմից իրականացվող կապիտալ բնույթի միջոցառումների շրջանակներում անհրաժեշտություն է առաջանում համայնքների կողմից պարբերաբար ստանալ  շինթույլտվություններ, որոնց համար պահանջվում են համապատասխան ֆինանսական միջոցներ, նախատեսվում է շուրջ 1,000.0 հազար դրամ։
Նոյեմբերյան համայնքի խմելու ջրի մատակարարման ծառայությունների բնականոն գործընթացի ապահովում է Տավուշի մարզի Կողբ համայնքի Կողբի 1-ին փողոց 31/4, 31/5, 31/6 և 31/7 հասցեներում գտնվող ջրամատակարարման Համակարգի ենթակառուցվածքների միջոցով:
 «Խոր Արմատ» ՍՊԸ-ն և նրա իրավանախորդը իրականացրել են իրավունքի պետական գրանցման աշխատանքներ և վտարման դեպքում՝ Վեոլիա Ջուր» ՓԲԸ-ն զրկվելու է խմելու ջրի մատակարարման ծառայությունները, տարածաշրջանի բաժանորդներին պատշաճ մատուցման հնարավորությունից, որի արդյունքում անորոշ ժամկետով ջրամատակարարումից կզրկվեն շուրջ 8000 բնակիչ:
Հաշվի առնելով սպասարկման տարածքի բնակչության համար Համակարգի ունեցած կենսական նշանակությունը, խմելու ջրի մատակարարման խնդրի շուրջ ստեղծված բարդ իրավիճակը, Ջրային կոմիտեի կողմից տեղում իրականացված ուսումնասիրությունների և «Խոր Արմատ» ՍՊԸ-ի տնօրինության հետ տարված բանակցային գործընթացի արդյունքում «Խոր Արմատ» ՍՊԸ-ի կողմից առաջարկվեց քննարկել Համակարգի սպասարկման ու շահագործման համար անհրաժեշտ՝ սեփականության իրավունքով իրենց պատկանող գույքի և հողատարածքի՝ պետությանը օտարելու հնարավոր տարբերակները։ 
Հաշվի առնելով վերը նշվածները ՀՀ Տավուշի մարզի Բերդավանի պոմպակայանի շուկայական գնի որոշման նպատակով անհրաժեշտ է հատկացնել շուրջ 900.0 հազար դրամ, գնման առարկայի ձեռք բերումը նախատեսվում է իրականացնել մեկ անձից գնման ընթացակարգի կիրառմամբ հիք ընդունելով ՀՀ օրենքի 23-րդ հոդվածի 1-ին մասի 4-րդ ենթակետի հիմքը:   

	
	

	
	3. Տվյալ բնագավառում իրականացվող քաղաքականությունը
[bookmark: _GoBack]Սույն որոշման նախագծով պահանջվող՝ 4,400.0 հազար դրամ գումարը կվերաբաշխվի ՀՀ 2022 թվականի պետական բյուջեի «Ոռոգման համակարգի առողջացում» ծրագրի «Ջրային տնտեսության հիդրոտեխնիկական սարքավորումների տեղադրման աշխատանքներ» միջոցառման գծով նախատեսված աշխատանքների՝ գնումների ընթացակարգերի արդյունքում տնտեսված միջոցների հաշվին։


	
	4.Կարգավորման նպատակը և բնույթը
Հեր-Հերի ջրամբարից սկիզբ առնող ինքնահոս համակարգի շինարարական աշխատանքների նպատակով շրջակա միջավայրի վրա ազդեցության գնահատման փաթեթի և վերջինիս դրական փորձաքննության ձեռքբերում, ինչպես նաև վարչական բնույթի անհրաժեշտ ծախսերի իրականացում։

	
	
5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
Ձեռք կբերվի Հեր-Հերի ջրամբարից սկիզբ առնող ինքնահոս համակարգի շինարարական աշխատանքների նպատակով շրջակա միջավայրի վրա ազդեցության գնահատման փաթեթը, վերջինիս դրական փորձաքննությունը, վարչական ապարատի ընթացիկ ծախսերի ապահովում։ 

	
	  7. Տեղեկատվություն
      «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
           Նախագիծը չի բխում որևէ ռազմավարական փաստաթղթից։



